
НИЯЗӘЛІ Батырхан Бахтиярұлы,
Аль-Фараби мектебінің дене шынықтыру пәні мұғалімі.
Шымкент қаласы

Футбол – бұл құпияға толы, сан-қырлы ойын. Себебі футболда кез келген ойынның қалай аяқталатынын және кімнің жеңімпаз атанатынын алдын ала болжау өте қиын. Тұрғындар арасында осы спорт түріне деген қызығушылық күн санап арта түсуде. Айта кететін бір жайт, бұл спорт түрімен жер бетінде миллиондаған адамдар шұғылдануда және танымалдығы жағынан басқа спорт түрлерінен оқ бойы алда келеді. Футбол ойынының тағы бір ерекшелігі – ол әмбебап спорт түрі. Балалардың мектеп қабырғасында, спорт үйірелерінде футболмен жүйелі шұғылдану нәтижесінде, оқушылардың ағзалары жан-жақты дамып, қимыл-қозғалыс белсенділіктері артады, қызмет ету әлеуеті артады және дене мүшелері үйлесімді жетіледі.
Мектепте ұйымдастырылатын футбол сабағын балалардың дене дайындықтарын жетілдіру құралы ретінде ғана емес, сонымен қатар басқа да пәндерді оқу және игеру кезінде туындайтын қажу сезімін төмендету жолы ретінде де қарастырамыз.
Футбол баланың бойында өзара көмекке келе білу, белсенділік, жауапкершілік және басқа құрбы-құрдастарының ой-пікірлерімен санаса білу секілді оң қасиеттерді қалыптастырады. Футбол – бұл ұлдар мен қыздардың ұжымшылдық, достық қарым-қатынас орнатуларына, жігер мен төзімділік, батылдық пен табандылықтың шыңына шығуларына, жаман әдеттерден аулақ болуларына мүмкіндік беретін ойын түрі. Бұл ойынның адам ағзасына тигізетін әсері орасан зор және футболмен шұғылданғысы келетін балаларға жан-жақты қолдау көрсетілуі керек.
Дене шынықтыру сабағына қатысу және футболмен шұғылдану процесіне қазіргі уақытта баса назар аудару керек. Себебі, өскін ұрпақтың денсаулығы қоғамды алаңдатуда және ол бірінші кезекте балалардың аз қимылдауларымен байланысты. Футбол сабағын мектептің дене шынықтыру бағдарламасына енгізу – қазіргі заманның басты талабы деуге болады.
Футбол – тұрғындардың кең көлемдегі денсаулығын нығайтып және дамытатын дене тәрбиесінің көпшілік қолданылатын құралдарының бірі. Футболмен қазіргі кезде 3 миллионға жуық адам айналысады. Бұл шындығында да халықтық ойын, онымен ересектер, жасөспірімдер және балалар да шұғылданады.Футбол – атлетикалық ойын. Ол адамның дене қасиеттерін, жылдамдықтың, ептіліктің, төзімділіктің, күштің дамуына ықпал жасайды. Адамның ерік – жігерін шыңдайды.Футбол ойынының мақсаты екі коллективтің арасындағы бәсекелесте екеуінің де мақсаты бір ғана – жеңіс. Жеңіске деген ұмтылыс футболшыларды коллективтік әрекетке, өзара көмекке, достық және жолдастық сезімді тәрбиелейді. Футбол ойыны кезінде әрбір ойыншы өзінін жеке іс – қабілетін көрсете білуге, мүмкіндік ала отырып, сонымен бірге жеке ұмтылысты жалпы командалық мақсатқа жетуді талап етеді.Футболдан оқу жаттығу және жарыстар жыл бойы өтетін болғандықтан, климаттық және метрологиялық жағдайлардың жиі өзгеріп отыруы, дененің шынығуына ағзаның қарсы тұруын көтеріп және бейімделу мүмкіншілігін кеңейтуге септігін тигізеді.Спорттың басқа түрінен өткізілетін жаттығуларда, көбінесе қосымша спорт түрі ретінде футбол ойынын қолданылады. Бұл дегеніміз футбол дененің дамуына ерекше әсер етеді, таңдаған спорт спорт түрі бойынша жақсыдайындыққа септігін тигізеді. 

Футбол ойыны жалпы дене дайындығының жақсы бір құрал болып қызмет атқарады. Әртүрлі бағытты өзгертіп жүгіру, түрлі секіру, құрылымы жағынан әртүрлі сипаттағы дененің қозғалысы, допты алып жүру, қозғалыс жылдамдығы, ерік сапасының дамуы, тактикалық ой – осының барлығы жиылып көптеген бағалы сапаларды жетілдіреді. Мектепе футболшыларының дене – күш, техникалық және тактикалық дайындығын жетілдіру, жаттықтыру әдістемесіндегі әлі пайдаланылмаған қордағы жаңа мүмкіндіктерді іздестірумен тығыз байланысты. 
Футбол — бүкіл әлемде танымал спорт түрі ғана емес, сондай-ақ мектеп жасындағы балалардың денсаулығын нығайтып, тұлғалық қасиеттерін дамытатын тиімді құрал. Мектептегі дене шынықтыру сабағында футболды үйрету – оқушылардың қозғалыс белсенділігін арттырумен қатар, ұжымдық жұмысқа бейімдеп, тәртіпке, төзімділікке, мақсатқа жетуге үйретеді.
Футбол сабағының маңыздылығы
- Оқушылардың физикалық дамуын қамтамасыз етеді (жылдамдық, төзімділік, ептілік).
- Ұжымда жұмыс істеуге, тактикалық ойлауға баулиды.
- Салауатты өмір салтына бағыттайды.
- Эмоциялық тұрақтылықты қалыптастырады.
2. Оқыту әдістері
- Жаттығу әдісі: техника элементтерін (тепкенде, пас беру, жүргізу) бірнеше рет қайталау арқылы меңгеру.
- Ойын әдісі: сабақ барысында нақты ойын элементтерін қолдану (шағын ойындар, жарыстар).
- Түсіндіру және көрсету әдісі: жаттығуды көзбен көріп, дұрыс орындауға үйрету.
- Сараланған тәсіл: оқушының деңгейіне қарай тапсырма беру.
- Кері байланыс: әр сабақ соңында нәтижені талдау, қателіктермен жұмыс.
3. Ерекшеліктері
 Жас ерекшеліктері ескеріледі (мысалы, бастауышта — қарапайым жаттығулар, орта буында — тактикалық элементтер).
- Сабақта қауіпсіздік техникасы қатаң сақталады.
- Техника мен тактиканы қатар дамыту көзделеді.
- Жүйелі түрде тақырыптар жалғастығы сақталады (қарапайымнан күрделіге).
Күтілетін нәтижелер
Дене шынықтыру сабақтарында футбол бастамаларына Үйрету нәтижесінде оқушыларда: 
- теориялық білім: дененің дамуы мен денсаулыққа әсер ететін, ең көпшілік спорт ойындарының бірі ретінде футбол туралы түсінік; футболдың пайда болу және даму тарихынан қызық факторларды білу; футболмен шұғылдану үшін спорттық киімге, аяқ киімге, қауіпсіздік техникасына, қимыл-қозғалыс ойындарының ережесіне, футбол жарысының негізгі ережелеріне қойылатын негізгі талаптарды білу;
- практикалық біліктіліктер мен дағдылары: футболмен шұғылдану үшін орынды өзбетінше таңдай білу; сабақта және сабақтан тыс уақытта сынып, мектеп командаларының құрамында футбол ойнауға мүмкіндік беретін допты алып жүру біліктіліктер мен дағдылары; дене шынықтыру және спорт қызметі процесінде құрбыларымен қарым-қатынас жасау біліктіліктер мен дағдылары қалыптасады.
Мектептегі дене шынықтыру сабағында футболды оқыту – оқушылардың денсаулығын нығайтып қана қоймай, олардың тұлғалық, әлеуметтік және зияткерлік қабілеттерін дамытуға ықпал етеді. Футбол ойыны арқылы оқушылар жылдамдық, төзімділік, ептілік, дәлдік секілді дене қасиеттерін дамытады, сонымен қатар, командалық жұмыс, тәртіп, жауапкершілік сияқты маңызды дағдыларды меңгереді.
Футболды оқытудың тиімді әдістеріне ойын арқылы үйрету, топтық және жұптық жаттығулар, жаттығуларды қайталау мен жетілдіру, сараланған тапсырмалар беру жатады. Жас ерекшеліктері мен дене дайындығына қарай жаттығуларды дұрыс жоспарлау – сабақтың нәтижелілігін арттырады.
Қорытындылай келе, футбол – оқушылардың дене тәрбиесін жан-жақты дамытуға бағытталған, қызықты әрі тәрбиелік мәні зор спорт түрі. Оны мектеп бағдарламасына тиімді енгізу – оқушының салауатты өмір салтын ұстануына, әлеуметтік дағдыларын қалыптастыруға зор әсер етеді.
Футбол сабағы — оқушының денсаулығын нығайтатын, тұлғалық қабілетін дамытатын, қызығушылығын арттыратын маңызды құрал. Сабақ тиімді және жүйелі ұйымдастырылған жағдайда, балаларда спортқа деген сүйіспеншілік, командалық рух, жеңіске деген жігер қалыптасады. Сондықтан мектепте футболды оқытудың әдістерін жаңғыртып, оқушыға ыңғайлы, қызықты форматта жеткізу – дене тәрбиесінің сапасын арттырады.

